
மது⁴மது⁴ரநிஶாயாம் ஜ்யோதிருத்³பா⁴ஸிதாயாம்
ஸிதகுஸுமஸுவாஸா: க்லு’ப்தகர்பூரபூ⁴ஷா ।

ஸுப³லஸக²முபேதா தூ³திகாந்யஸ்தஹஸ்தா
க்ஷணமபி மம ராதே⁴ நேத்ரமாநந்த³ய த்வம் ॥ 1॥

ஸ்மரக்³ரு’ஹமவிஶந்தீ வாம்யதோ தா⁴ம க³ந்தும்
ஸரணிமநுஸரந்தீ தேந ஸம்ருத்³த்⁴ய தூர்ணம் ।

ப³லஸவலிதகாக்வா லம்பி⁴தாந்த:ஸ்மிதாக்ஷீ
க்ஷணமபி மம ராதே⁴ நேத்ரமாநந்த³ய த்வம் ॥ 2॥

முதி³ரருசிரவக்ஷஸ்யுந்நதே மாத⁴வஸ்ய
ஸ்தி²ரசரவரவித்³யுத்³வல்லிவந்மல்லிதல்பே ।

லலிதகநகயூதீ²மாலிகாவச்ச பா⁴ந்தீ
க்ஷணமபி மம ராதே⁴ நேத்ரமாநந்த³ய த்வம் ॥ 3॥

ஸ்மரவிலஸிததல்பே ஜல்பலீலாமநல்பாம்
க்ரமக்ரு’திபரிஹீநாம் பி³ப்⁴ரதீ தேந ஸார்த⁴ம் ।

மித²இவ பரிரம்பா⁴ரம்ப⁴வ்ரு’த்த்யேகவர்ஷ்மா
க்ஷணமபி மம ராதே⁴ நேத்ரமாநந்த³ய த்வம் ॥ 4॥

ப்ரமத³மத³நயுத்³த⁴ஶ்ராந்தித: காந்தக்ரு’ஷ்ண
ப்ரசுரஸுக²த³வக்ஷ:ஸ்பா²ரதல்பே ஸ்வபந்தீ ।

ரஸமுதி³தவிஶாகா²ஜீவிதாப்³தௌ⁴ ஸம்ரு’த்³தா⁴
க்ஷணமபி மம ராதே⁴ நேத்ரமாநந்த³ய த்வம் ॥ 5॥

அபி ப³த ஸுரதாந்தே ப்ரௌடி⁴ஸௌபா⁴க்³யத்³ரு’ப்ய-
த்ப்ரணயத்⁴ரு’தஸுஸக்²யோந்மாத³மத்தோருக³ர்வை: ।

த³ரக³தி³தமுகுந்தா³கல்பிதாகல்பதல்பா
க்ஷணமபி மம ராதே⁴ நேத்ரமாநந்த³ய த்வம் ॥ 6॥

ஸ்மரத³யிதநிகுஞ்ஜப்ராங்க³ணே வ்யாவஹாஸ்யாம்
வ்ரஜநவயுவராஜம் வக்ரிமாட³ம்ப³ரேண ।

ஸத³ஸி பரிப⁴வந்தீ ஸம்ஸ்துதாலீகுலேந
க்ஷணமபி மம ராதே⁴ நேத்ரமாநந்த³ய த்வம் ॥ 7॥

க்வசந ச த³ரதோ³ஷாத்³தை³வத: க்ரு’ஷ்ணஜாதா-
த்ஸபதி³விஹிதமாநா மௌநிநீ தத்ர தேந ।

ப்ரகடிதபடுசாடுப்ரார்த்²யமாநப்ரஸாதா³
க்ஷணமபி மம ராதே⁴ நேத்ரமாநந்த³ய த்வம் ॥ 8॥

பிதுரிஹ வ்ரு’ஸபா⁴நோர்பா⁴க்³யப⁴ங்கீ³ ப³காரே:
ப்ரணயவிபிநப்⁴ரு’ங்கீ³ஸங்கி³நீ தஸ்ய தே³வீ ।

நிஜக³ணகுமுதா³லே: கௌமுதீ³ஹா க்ரு’பாப்³தே⁴
க்ஷணமபி மம ராதே⁴ நேத்ரமாநந்த³ய த்வம் ॥ 9॥

நிரவதி⁴கு³ணஸிந்தோ⁴ ப⁴த்³ரஸேநாதி³ப³ந்தோ⁴
நிருபமகு³ணவ்ரு’ந்த³ப்ரேயஸீவ்ரு’ந்த³மௌலே ।

அதிகத³நஸமுத்³ரே மஜ்ஜதோ ஹா க்ரு’பார்த்³ரே
க்ஷணமபி மம ராதே⁴ நேத்ரமாநந்த³ய த்வம் ॥ 10॥

நடயதி ருசிநாந்தீ³முந்நயந்ஸூத்ரதா⁴ர
ப்ரவர இவ ரஸஜ்ஞாநர்தகீம் ரங்க³ரூபே ।

ரஸவதி த³ஶகேऽஸ்மிந்ப்ரேமபூராபி⁴தே⁴ ய:
ஸ ஸபதி³லப⁴தே தத்த்³வந்த்³வரத்நப்ரஸாத³ம் ॥ 11॥

இதி ஶ்ரீரகு⁴நாத²தா³ஸகோ³ஸ்வாமிவிரசிதஸ்தவாவல்யாம்
ஶ்ரீராதி⁴காயா: ப்ரேமபூராபி⁴த⁴ஸ்தோத்ரம் ஸம்பூர்ணம் ।

